Risalah Maklumat Ubat untuk Pengguna (RiMUP)

STAQUIS® TOPICAL OINTMENT 2%

Crisaborole (20 mg/gm)

Apakah kegunaan Staquis Topical
Ointment 2%

Staquis Topical Ointment 2% digunakan
pada kulit untuk mengawal simptom
atopic dermatitis tahap ringan hingga
sederhana pada orang dewasa dan kanak-
kanak berumur 3 bulan ke atas.

Bagaimana Staquis Topical Ointment
2% berfungsi

STAQUIS Topical Ointment 2%
mengandungi ramuan aktif crisaborole.
Crisaborole dipercayai bertindak dengan
mengurangkan keradangan dan
mempengaruhi beberapa fungsi sistem
imun.

Sebelum menggunakan Staquis
Topical Ointment 2%

Bila tidak boleh menggunakan

Jangan gunakan Staquis Topical
Ointment 2%:

- jika anda alah kepada crisaborole
atau mana-mana bahan kandungan lain
dalam ubat ini.

Hamil dan menyusukan anak

Kesan ubat ini pada wanita hamil
adalah tidak diketahui. Oleh itu,
jangan gunakan Staquis Topical
Ointment 2% semasa hamil melainkan
anda telah bertanya kepada doktor

anda dan beliau mengesahkan bahawa
anda boleh menggunakannya.

Tidak diketahui sama ada Staquis
Topical Ointment 2% boleh meresap
masuk ke dalam susu ibu setelah ubat
ini disapu pada kulit. Kesan ubat ini
pada bayi yang menyusu adalah tidak
diketahui. Oleh itu, jangan gunakan
Staquis Topical Ointment 2% tanpa

bertanya kepada doktor anda sekiranya

anda sedang menyusukan anak atau
merancang untuk menyusukan anak.

Untuk mengelakkan produk ini daripada

memasuki mulut dan ditelan oleh bayi

baru lahir secara tidak sengaja,

STAQUIS Topical Ointment 2% tidak

boleh disapu pada payudara.

- Sebelum mula menggunakan Staquis
Topical Ointment 2%

Sila berbincang dengan doktor atau
ahli farmasi anda sebelum
menggunakan Staquis Topical
Ointment 2%.

Staquis Topical Ointment 2% tidak
boleh digunakan di dalam mata, mulut
atau vagina. Oleh itu, sila berhati-hati
agar salap ini tidak terkena pada
bahagian badan tersebut.

Sekiranya produk ini disapu secara
tidak sengaja pada bahagian tersebut,
salap itu hendaklah dilap sehingga
bersih dan/atau dibilas dengan air.

Hentikan penggunaan Staquis Topical
Ointment 2% dan dapatkan rawatan
perubatan dengan segera sekiranya
anda mengalami tindak balas alahan
selepas menggunakan ubat ini.
Simptom alahan termasuklah
kegatalan, bengkak dan kemerahan
kulit yang teruk.

- Jika mengambil ubat-ubat lain

Beritahu doktor anda jika anda sedang

mengambil apa-apa ubat lain, termasuk

ubat yang dibeli tanpa preskripsi dari
farmasi, pasar raya atau kedai
makanan kesihatan.

Cara menggunakan Staquis Topical
Ointment 2%
- Berapa banyak harus digunakan

Ikut semua arahan yang diberikan
kepada anda oleh doktor dan ahli
farmasi anda dengan teliti. Arahan
tersebut mungkin berbeza daripada
maklumat dalam risalah ini. Jika anda
tidak memahami arahan pada label
ubat, sila rujuk kepada doktor atau ahli
farmasi untuk bantuan.

Sapu nipis Staquis Topical Ointment
2% dua kali sehari pada bahagian
terbabit..

Untuk terapi pengekalan, apabila
bahagian yang terjejas sudah pulih atau
hampir pulih, salap ini hendaklah
disapu nipis sekali sehari pada
bahagian yang paling kerap terjejas.
Jika tanda-tanda dan simptom penyakit
bertambah teruk, satu lapisan nipis
salap ini hendaklah disapu dua kali
sehari pada bahagian yang terjejas.

- Bila perlu digunakan

Ikut arahan doktor atau ahli farmasi
anda .

Basuh tangan anda selepas
menggunakan ubat ini, kecuali jika
tangan itu yang sedang dirawat. Jika
orang lain membantu untuk
menyapukan STAQUIS Topical
Ointment 2% pada kulit anda, mereka
juga mesti membasuh tangan selepas
menyapukan produk ini.

- Berapa lama perlu digunakan

Teruskan penggunaan Staquis Topical
Ointment 2% untuk tempoh masa
yang ditetapkan oleh doktor anda.

- Jika terlupa menggunakan

Sila dapatkan nasihat doktor atau ahli
farmasi anda mengenai perkara yang
perlu anda lakukan sekiranya anda
terlupa menggunakannya.

Jika anda terlupa menyapu salap ini
pada masa yang dijadualkan, lakukan

dengan secepat mungkin apabila anda
teringat. Selepas itu, teruskan
pengambilan dos mengikut jadual
biasa.

- Jika mengguna berlebihan (terlebih

dos)

Jika anda telah menyapu terlalu
banyak Staquis Topical Ointment 2%,
lap kulit anda untuk membuang salap
yang berlebihan itu.

Semasa menggunakan Staquis Topical
Ointment 2%
- Perkara yang perlu dilakukan

Gunakan ubat anda mengikut arahan
doktor.

Maklumkan kepada semua doktor,
doktor gigi dan ahli farmasi yang
merawat anda bahawa anda sedang
menggunakan Staquis Topical
Ointment 2%.

Beritahu doktor anda dengan segera
jika anda hamil semasa menggunakan

ubat ini.

- Perkara yang tidak boleh dilakukan

Jangan berhenti menggunakan ubat ini
kecuali diarahkan oleh doktor anda.

Jangan gunakan sebarang ubat baharu
tanpa berbincang dengan doktor atau
ahli farmasi anda.

Jangan berkongsi Staquis Topical
Ointment 2% dengan sesiapa,
walaupun mereka mempunyai
simptom atau penyakit yang sama.

- Perkara yang perlu diberi perhatian

Memandu dan menggunakan jentera

Staquis Topical Ointment 2%
mungkin tidak akan memberi kesan
terhadap keupayaan anda untuk
memandu dan menggunakan jentera.

Kesan-kesan sampingan

Seperti ubat-ubatan lain, Staquis Topical
Ointment 2% boleh menyebabkan kesan
sampingan, walaupun bukan semua
orang mengalaminya.

Jumpa doktor atau ahli farmasi anda
dengan segera jika anda mengalami
sebarang kesan sampingan selepas
menggunakan ubat ini.

- Tindak balas kulit di tempat ubat ini
disapu, seperti kesakitan (rasa terbakar
atau pedih)

- Tindak balas alahan kulit dengan
simptom seperti kegatalan, bengkak,
dan kemerahan.

Anda boleh melaporkan sebarang kesan
sampingan atau kesan advers ubat
kepada Pusat Pemantauan Kesan Advers
Ubat Kebangsaan melalui laman web
npra.gov.my [Consumers 2 Reporting
Side Effects to Medicines (ConSERF) or
Vaccines (AEFI)].

Cara penyimpanan dan pelupusan
Staquis Topical Ointment 2%

- Penyimpanan

Jauhkan daripada capaian dan
pandangan kanak-kanak.

Simpan pada suhu bawah 30°C.

Pastikan tiub ditutup dengan ketat.

- Pelupusan

Ubat-ubatan tidak seharusnya
dilupuskan melalui air buangan atau
sisa isi rumah. Sila rujuk kepada ahli
farmasi anda mengenai cara yang betul
untuk melupuskan ubat yang tidak
diperlukan lagi. Langkah ini dapat
membantu melindungi alam sekitar.

Maklumat lanjut
- Rupa dan warna produk

Staquis Topical Ointment 2% ialah
salap berwarna putih hingga putih
pudar yang mengandungi 2%
crisaborole dan disediakan dalam tiub
berlaminat 2.5g, 30g dan 60g.

- Bahan-bahan kandungan
- Bahan aktif

Crisaborole

- Bahan tidak aktif
White Petrolatum, Propylene
Glycol, Mono- Dan Di-Glycerides,
Paraffin, Butylated Hydroxytoluene
dan Edetate Calcium Disodium.

- Nombor MAL:
MAL24036010AZ

Pengilang

Pharmacia and Upjohn Company LLC
7000 Portage Road

Kalamazoo

Michigan (MI) 49001

United States (USA)

Pemegang Pendaftaran Produk
Pfizer (Malaysia) Sdn. Bhd.,

Level 10 & 11, Wisma Averis,
Tower 2, Avenue 5, Bangsar South,
No. 8 Jalan, Kerinchi, 59200

Kuala Lumpur, Malaysia.

